
AXUDAS PARA ADQUIRIR LIBROS DE TEXTO E MATERIAL ESCOLAR

FONDO SOLIDARIO DE LIBROS DE PRÉSTAMO

Informarlles que o prazo de solicitude para estas axudas remata o vindeiro 22 de xuño de

2018, independentemente dos prazos de matrícula da Educación Secundaria.  NON SE RECOLLERAN

SOLICITUDES PASADO O 22 DE XUÑO

As solicitudes pode presentarse en papel ou por vía telemática:

– Presencialmente en formato papel na Secretaría do centro educativo (Lúns a venres ata 14:15 e luns e
martes tamén de 16:00 a 17:30)

– Por correo postal, dirixido ao enderezo da cabeceira, tendo en conta a data tope de presentación.

– A través  do correo electrónico  SECRETARIA.CPI.CRUZ.SAR@GMAIL.COM ou  tamén  no enderezo
CPI.CRUZ.SAR@EDU.XUNTA.ES

– Por vía telemática, na aplicación Fondolibros, asinando electrónicamente co DNI electrónico, certificado
dixital da FNMT ou Chave360:

https://www.edu.xunta.es/fondolibros/

A solicitude será única para todos os irmáns que estuden no mesmo centro educativo, así nunha mesma
solicitude deberán figurar todos os irmáns solicitantes.

A única documentación que deberán achegar será copia do Libro de Familia,  copiando todas  as
páxinas onde figuren os membros da unidade familiar. No caso de que a composición da unidade familiar
sexa diferente, será preciso aportar copia da sentenza ou convenio regulador onde figure a custodia do
menor, ou volante de empadroamento da unidade familiar, ou informe dos servizos sociais do Concello.

A solicitude deberá estar  asinada  polo pai,  nai,  titor/a  ou  representante  legal  do  alumnado Así
mesmo,  na  comprobación  de  datos ANEXO  II,  os  restantes  membros  computables  da unidade
familiar (conxuxe e fillos)  deberán asinar  para autorizar a consulta dos seus datos de identidade e de
renda. No caso dos menores de idade, asinará un dos proxenitores.

Cando o alumnado, no momento de presentar a solicitude,  aínda non estea admitido en ningún centro
docente para o curso 2018/19, deberá presentala no centro en que estivese matriculado no curso 2017/18.
Este centro rexistrará a solicitude de maneira que acredite a entrada desta en prazo e enviaraa ao centro de
destino en que o alumno resulte admitido, que será o encargado da súa gravación e tramitación. 

DOCUMENTACIÓN A ACHEGAR xunto coa solicitude :

- Copia do LIBRO DE FAMILIA coa situación familiar a 31 decembro 2016, ou no caso de que a situación
familiar non coincida coa reflectida no Libro de Familia:

- Sentenza xudicial de separación ou divorcio, 

- Volante de convivencia, no caso de que a situación familiar non coincida coa reflectida no Libro
de Familia.

- Informe dos Servizos Sociais do Concello, no caso de que a situación familiar non coincida coa
reflectida no Libro de Familia. 

- Certificado do grao de minusvalia, no caso de que non conste na base de datos da Xunta de Galicia.

- Documentación xustificativa da situación de violencia de xénero, cando sexa alegado pola familia.

- Resolución administrativa ou xudicial acreditativa da situación de acollemento ou certificado do centro de
menores, cando sexa alegado pola familia.



A renda per cápita a ter en conta será a do exercicio fiscal 2016, e a Consellería de Cultura, Educación
e O.U. obterá os datos da AEAT, polo que as familias non teñen que achegar a Declaración do IRPF,
excepto si se opoñen á consulta.

O tope de renda per cápita será 9000€ para obter o cheque de libros e 5400€ para obter o cheque de
material escolar.

Membros computables da unidade familiar 

1. Para os efectos desta orde, terán a consideración de membros computables da unidade familiar: 

a) Os pais non separados legalmente nin divorciados ou, de ser o caso, o titor ou titores do alumnado.

b) Os/as fillos/as menores de idade con excepción dos emancipados. Terán a mesma consideración
que  os/as  fillos/as  as persoas en  situación de  tutela  ou acollemento familiar  permanente  ou
preadoptivo legalmente constituído. 

c) Os/as fillos/as maiores de idade discapacitados ou incapacitados xudicialmente, sempre que estean
suxeitos á patria potestade prorrogada ou rehabilitada. 

d) Os/as fillos/as solteiros/as menores de 25 anos e que convivan no domicilio familiar. 

e)  Os  proxenitores  separados  legalmente  ou  divorciados  con  custodia  compartida  forman  unha
unidade familiar cos fillos que teñen en común. 

f) A persoa que, por novo matrimonio ou por convivencia en situación de unión de feito ou análoga,
viva no domicilio familiar coa persoa proxenitora do alumnado. 

2. Cando non exista vínculo matrimonial, a unidade familiar entenderase constituída polo pai, a nai e todos
os descendentes que convivan con eles e que reúnan os requisitos do punto anterior. 

3. Non terá a consideración de membro computable: 

a) A persoa proxenitora que non conviva co alumnado nos casos de separación legal ou divorcio, agás
no caso de custodia compartida. 

b) O agresor nos casos de violencia de xénero. 

4. En todo caso, terase en conta a situación persoal e a composición da unidade familiar en 31 de decembro
de 2016, agás no relativo á violencia de xénero, que se aplicará o disposto na lexislación específica.


